
Datuk Jamdin bin Buyong

Buku ini diterbitkan sempena penganugerahan Ijazah
Kehormat Sarjana Sastera kepada YBhg. Datuk Jamdin
bin Buyong di Majlis Konvokesyen UMS ke-8 pada 2-
3 September 2006.

Anugerah ini dikurniakan sebagai tanda penghargaan UMS
terhadap sumbangan beliau yang tidak terhingga kepada
masyarakat di negeri Sabah khususnya dalam
memperjuangkan kemajuan bahasa, sastera dan budaya
di negara ini, menurut caranya yang tersendiri serta

kegigihan penghambaan diri dalam bidang penulisan kreatif.

Y. Bhg Datuk Jamdin bin Buyong

Jamdin bin Buyong, putera kepada Buyong bin Ahmad dan Siti
binti Buang dilahirkan pada 5 September 1946 di Kampung
Putatan, Penampang Sabah. Beliau merupakan seorang
sasterawan, aktivis bahasa, dan budaya yang disegani dan banyak
memberi sumbangan berguna kepada negara melalui kegiatan
beliau yang gigih dan berterusan dalam memartabatkan
kesusasteraan serta kebudayaan di negeri Sabah khasnya dan
Malaysia amnya. Selain itu, beliau juga merupakan seorang yang
banyak menyumbangkan pandangan dan buah fikirannya dengan
tegas dan berani melalui karya-karya kreatifnya. Kebolehan beliau
dalam menyatukan serta memanfaatkan tiga elemen iaitu bakat,
ilmu dan daya kreatif yang terdapat di dalam diri beliau yakni dari
sudut penulisan, penterjemahan, dan lakonan telah menjadi teras
dalam memperkembangkan Bahasa Malaysia sebagai bahasa
kebangsaan dan bahasa ilmu khususnya di negeri Sabah.

Datuk Jamdin Buyong telah menerima pendidikan awal di
Government Primary School Buit Hill (1952- 1959) dan selepas
itu melanjutkan pelajarannya di Sabah College. Namun,
disebabkan oleh masalah tertentu, beliau telah mengambil
keputusan untuk menamatkan pengajiannya di Sabah College.
Sungguhpun begitu, berbekalkan motivasi diri yang tinggi beliau
telah menyambung semula pengajiannya dengan mengambil
peperiksaan Sijil Pelajaran Malaysia secara persendirian melalui
Qualifying Test dan mendapat keputusan yang cemerlang. Selepas
ity, beliau telah melanjutkan pengajiannya melalui pos di Writing



Y.Bhg Datuk Jamdin bin Buyong
PGDK,BSK,ADK.,KMN.

